
XALQ OG’ZAKI IJODI VOSITASIDA MAKTABGACHA YOSHIDAGI 

BOLALARNING  NUTQ FAOLLIGINI RIVIJLANTIRISH 

Rajabova Muhsina Habibjon qizi 

  Namangan viloyati Cust tumani 2-sonli DMTT tarbiyachisi 

Anatatsiya;   Ushbu maqolada  xalq og‘zaki ijodi namunalari vositasida 

maktabgacha yoshdagi bolalarni ma’naviy-axloqiy tarbiyalash hamda nutqini 

rivojlantirish masalasi tahlil qilingan. Zero maktabgacha yoshdagi bolalarni 

ma’naviy-axloqiy tarbiyalashda alla-qo‘shiqlarining ijtimoiy-g‘oyaviy mazmuni 

va tarbiyaviy ta’siri, xalq ertaklaridan maktabgacha yoshdagi bolalarni 

ma’naviy-axloqiy tarbiyalashda foydalanish mazmuni va xalq maqollari 

vositasida maktabgacha yoshdagi bolalarda dastlabki xulq-atvor madaniyatini 

shakllantirishda muhim ahmiyat kasb etadi.  

Kalit so‘zlar: xalq og‘zaki ijodi namunalari, ma’naviy-axloqiy tarbiyalash, 

maktabgacha ta’lim muassasasi ijtimoiy-g’oyaviy mazmun. 

Abstract: This article analyzes the issues of moral and spiritual education 

of preschool-aged children and the development of their speech through 

examples of folk oral literature. In particular, it examines the social and 

ideological content and educational influence of lullabies and folk songs in the 

moral and spiritual upbringing of preschool-aged children, the use of folk tales 

for this purpose, and the important role of folk proverbs in developing the 

foundations of behavioral culture among preschool-aged children. 

Keywords: examples of oral folk art, moral and ethical education, 

preschool educational institution, social and ideological content. 

KIRISH. Davlatimiz rahbari bolalar tarbiyasi jarayonida o‘z ishini puxta 

biladigan, malakali va har bir bolaga individual yondasha oladigan pedagog-

kadrlarni jalb qilgan holda, ularni go‘daklardan fikr va tafakkurni to‘g‘ri 

shakllantirib bormasak, kelajakda yuksak saviya, bilim va ma’naviyatga ega 

bo‘lgan barkamol avlodni tarbiyalash, yosh avlodni tarbiyalashning asosiy 

bo‘g‘ini bo‘lgan maktabgacha ta’lim tizimini rivojlantirishga alohida e’tibor 

qaratiliщi lozimligini ta’kidlaganlar. Zamonaviy maktabgacha ta’lim 

muassasalari tarbiyachilari ushbu vazifalarni hal etish uchun tashkiliy jihatdan 

ham, mazmuniy jihatdan ham maktabgacha ta’limning integrativ xarakterini, 

o‘zining bo‘lajak kasbiy faoliyatining integrativ yo‘nalganligini aniq his qila 

olishi zarur. Bo‘lajak maktabgacha ta’lim tarbiyachilarining kasbiy 

tayyorgarligida integratsiyalash zarurati unda kasbiy kompetentlikni 

shakllantirish samaradorligini belgilab beruvchi asosiy shartlardan biri 

hisoblanadi. Boshqacha aytganda, integrativ yondashuv nuqtai nazaridan ko‘rib 

chiqilgandagina bo‘lajak maktabgacha ta’lim tarbiyachilarining metodik 

tayyorgarligi samarali bo‘ladi. 

Asosiy qism.  Ertak – xalq og‘zaki poetik ijodining asosiy janrlaridan biri, 

to‘qima va uydirmaga asoslangan sehrli sarguzasht va maishiy xarakterdagi epik 

badiiy asar. Maktabgacha yoshdagi bolalarga aytib, o‘qib, hikoya qilib 

beriladigan ertaklardan ko‘zlangan maqsad, birinchidan, bolalarni insoniy 

fazilatlar asosida tarbiyalash bo‘lsa, ikkinchidan bo‘lsa bolalarni dunyoqarashini 

o‘stirish, ularda diqqat, xotira, tasavvur va motivlarni shakllantirishdan iboratdir. 

Maktabgacha yoshdagi bolalarning ma’naviy-axloqiy, aqliy, jismoniy, psixik 

rivojlanishlariga mos keladigan, o‘zida ma’naviy-axloqiy sifatlarni jam qilgan 

ertaklar klassifikatsiyalangan. Bu ertaklarda o‘rtoqlik va do‘stlikning 

olijanobligi, kamtarinlik, saxiylik, to‘g‘riso‘zlik, vatanpravarlik, 

mehnatsevarlik, insonparvarlik fazilatlarini targ‘ib qiluvchi jarayonlarni aynan 

maktabgacha yosh davridan boshlash va unga amal qilish zarurligi targ‘ib 

qilinadi va bolalarni ham shu ertakdagi ijobiy obrazlardan namuna olishga 

undaydi. Maqol xalq og‘zaki badiiy ijodining keng tarqalgan janrlaridan biridir. 

Maqollar asosan hayotiy tajribalar asosida maydonga keladi. Asrlar bo‘yi 

og‘izdan-og‘izga o‘tib kelayotgan maqollarda keng mehnatkash xalq 

ommasining dunyoqarashi, jamiyat va mehnatga munosabati, ota-onaga hurmat 

va Vatanga cheksiz sadoqat motivlari mujassamlashgan. Shuningdek, 

maqollarda xalq orzu-umidlari, insonparvarlik hislari ufurib turadi. Maqollar 

mavzu jihatidan boy, xilma-xil va rang-barangdir.Ularda ona - Vatanni sevish, 

do‘stlik, birodarlik, dushmanga nafrat, ahillik va birdamlik g‘oyalari, yaxshilik, 

halollik, to‘g‘rilik hamda rostgo‘ylik ulug‘lanadi, yomonlik, yolg‘onchilik va 

qalloblik esa qoralanadi:  

1. Lug‘atni o‘stirish. Maktabgacha yoshdagi bolalar tilning asosiy lug‘at 

fondidan so‘z o‘zlashtiradi. Ularni tanlash atrofdagilarning lug‘ati, bolaning 

atrof hayotni mo‘ljal olishi va boshqalar bilan bog‘liq bo‘ladi. Maktabgacha 

ta’lim muassasida lug‘at ustida ishlash dasturi mavjud. U tarbiyachiga bolalarni 

so‘z tanlashga o‘rgatish uchun mo‘ljal olishga yordam beradi. Tarbiyachi, 

avvalo, bolaning atrofdagilar bilan normal muomalada bo‘lishi uchun muvofiq 

so‘zlarni tanlaydi. Bunday so‘zlarni bolaning o‘z holicha tanlashi qiyin. To‘g‘ri, 

bola ularni o‘zlashtiradi, ammo kattalarning yordami bo‘lmasa, tartibsiz 

ravishda, sekinlik bilan, qiyinchilik va xatolar bilan o‘zlashtiradi. Tarbiyachi 

maxsus usullarda yo‘nalish beradi. Natijada u bola zarur so‘zlarning ma’nosini 

bilib va tushunibgina qolmasdan, balki ularni o‘z nutqida faol qo‘llay olishiga, 

bolalarda so‘zga qiziqish va e’tibor oshishiga ham erishadi. “Nega shunday 

deyiladi?”, “Shunday deyish mumkinmi?”, “Shunday qilib yaxshiroq, aniqroq 

aytish kerak?” kabi usullar shular jumlasidandir.  

2. Nutkning grammatik tomonini shakllantirish. Lug‘at til uchun qurilish 

materiali hisoblanadi. Grammatika so‘zlarning o‘zgarishi va ularning gapda 

ko‘shilish yo‘llarining me’yorlarini o‘rgatadi. Bundan tashqari, tilning 

konstruktiv modellarini (so‘z yasash, so‘z o‘zgartirish) belgilaydi. Bola 

atrofdagilardan grammatik shakllangan nutq eshitadi. Eshitganlarini fikr qilib, 

grammatik qurilishni o‘zlashtiradi, til modelini anglaydi. Tarbiyachi bolalar 

bilan xilma-xil nutqiy amaliyotlar tashkil etadi. Til o‘rgatish tizimiga turli 

mashqlar kiritadi. Bu mashqlar bolalar e’tiborini ancha murakkab, shu bilan 

birga, ular uchun zarur jumla yoki birikma, ibora tuzilishlariga tortadi. 

Shuningdek, bu mashqlar ular nutqida ona tilining morfologiyasi va sintaksisiga 

oid ma’lum qoidalarni mustahkamlaydi. (“Biz orzuga erishsak ... ”-nutqda istak 

maylini qo‘llash mashqi. “Karim Ahmadning kitobini so‘radi ” - bosh va 

qaratqich kelishiklaridagi otlarni qo‘llash mashqi. “Men boshlayman, sen esa 

tugalla”- sodda yoyiq gaplarni, bog‘lovchisiz qo‘shma gaplarni qo‘llash mashqi 

va boshqalar.)  

3.Nutqning tovush madaniyatini tarbiyalash. Bola, eng avvalo, tilning 

tovush qurilishini, tovushni to‘g‘ri talaffuz qilish ko‘nikmasini egallashi kerak. 

Nutqning tovush tomoni ustidagi ish o‘zbek tili fonetikasi va orfoepiyasi 

ma’lumotlariga asoslanadi. Bola taqlid qilib va odatlana borib, kattalarning 

ta’sirida so‘zlarda ypg‘y tizimini, ona tilining intonatsion (ohang) qurilishi, 

so‘zlarning talaffuzini mo‘ljalli ravishda o‘zlashtirib oladi. Bolaning nutqiy 

muomala chog‘ida fe’l-atvor madaniyatiga o‘rgatish ham muhimdir. U 

so‘zlaganda, samimiy ohang, so‘zlovchiga diqqat bilan qarash, yangi jamoada 

o‘zini tuta bilish va boshqalarga odatlanishi kerak.  

4. So‘zlashuv (dialogik) nutqni shakllantirish. Bolalarda o‘zlariga 

qaratilgan nutqni tinglash va tushunish, suhbatni qo‘llab-quvvatlash, savolga 

javob berish va so‘rash ko‘nikmalarini hosil qilish lozim. Bog‘lanishli 

so‘zlashuv nutkining darajasi bolaning lug‘at boyligi va tilning grammatik 

qurilishini qay darajada egallaganligi bilan bog‘liqdir. So‘zlashuv nutqi 

suhbatdosh bilan muomala sifatida suhbat chog‘ida o‘zni tuta bilish, odobli 

bo‘lish, madaniyat saqlash kabilarni ham taqazo etadi. Tarbiyachi bolalar 

suhbatining mazmundor bo‘lishiga ta’sir ko‘rsatadi, bir-birlaridan yangiliklarni 

bilib olish xohishlarini rag‘batlantiradi.  

Xulosa o’rnida shuni aytish kerakki, biz bolalar nutqini o‘stirishning 

yettita asosiy vazifasini ajratamiz. Bu vazifalarning ko‘pchiligi maktabgacha 

ta’lim muassasining barcha yosh guruhlarida  qo’llaniladi.  Faqat ularning natija 

ko’rsatkichlari har xil bo‘ladi. Chunki u bolalarning yosh imkoniyatlariga va 

o’zlashtirish qobiliyatlariga bog‘liq bo’ladi. Yuqorida aytilgan  vazifalarning har 

biri ham ta’limiy, ham tarbiyaviy,  ham estetik  jihatga ega. Nutq o‘stirish 

jarayonida shaxsning aqliy sifatlari shakllanadi, axloqiy, estetik tarbiyaning 

muhim vazifalari hal etiladi va bolani savodga o’rgatish jarayoni ham samarali 

bo’ladi.  

